
Aralin 7


 


 Ang Sistema ng Edukasyon 


sa Panahon ng Amerikano




 




Magandang buhay, mga batang mag-aaral! 


Ngayon ay tatalakayin natin ang mahalagang paksa tungkol sa Sistema ng Edukasyon sa Panahon ng mga Amerikano. Matapos masakop ng mga Amerikano ang Pilipinas, isa sa mga unang binigyang-pansin ng kanilang pamahalaan ay ang edukasyon.












 


 





 









 




    Layunin nilang turuan ang mga Pilipino upang maging mabuting mamamayan sa ilalim ng isang demokratikong pamahalaan.


 


Alamin natin kung paano binago ng mga Amerikano ang sistema ng edukasyon sa ating bansa at kung ano ang naging epekto nito sa mga Pilipino.    


 


 

















 


Layunin ng Edukasyon sa Ilalim ng Pamahalaang Amerikano





Pagkatapos ng Kasunduan sa Paris noong 1898, sinimulan ng mga Amerikano ang kanilang mga reporma sa edukasyon sa Pilipinas. Ang kanilang layunin ay hindi lamang magturo ng kaalaman kundi baguhin ang pamumuhay ng mga Pilipino.





 





Narito ang ilang layunin ng edukasyon sa ilalim ng mga Amerikano:


 



		Turuan ang lahat na maging mabuting mamamayan ng isang demokratikong bansa – Ang edukasyon ay ginamit upang ituro ang mga prinsipyo ng demokrasya at kalayaan.

		Bigyan ng ganap na edukasyong pang-elementarya ang lahat ng may wastong gulang – Binigyan ng pagkakataon ang lahat na makapag-aral, bata man o matanda.

		Ituro ang wikang Ingles at kulturang Amerikano – Ang Ingles ang ginamit na pangunahing wika sa pagtuturo, at ipinakilala ang kulturang Amerikano sa mga Pilipino.

		Turuan ang mga Pilipino na paunlarin ang kanilang pamumuhay – Ipinakilala ang mga bagong pamamaraan sa agrikultura, pangangalakal, at bokasyunal na pag-aaral.

		Malinang ang damdaming makabayan sa mga Pilipino – Hinubog ang edukasyon upang magbigay-diin sa pagmamahal sa bayan at mga demokratikong prinsipyo.

		Magkaroon ng lupang sakahan ang mga mahihirap na magsasaka – Tinuruan ang mga magsasaka ng mga modernong pamamaraan sa pagsasaka upang maiangat ang kanilang kabuhayan.




 






Mga Sundalong Guro at ang Pagdating ng Thomasites








 


          Noong una, mga sundalong Amerikano ang nagsilbing unang mga guro sa mga paaralan. Ipinatupad ito dahil kulang pa ang mga guro sa Pilipinas noong panahong iyon. Ngunit sa ilalim ng pamamahala ni William Howard Taft, pinagtibay ang Batas Blg. 74 na nagtatakda ng libreng edukasyon para sa lahat. Walang bayad ang pag-aaral at libreng ipinamamahagi ang mga gamit tulad ng aklat, lapis, at kuwaderno.


          Noong Agosto 23, 1901, dumating sa bansa ang 600 gurong Amerikano na kilala bilang mga Thomasites. Tinawag silang Thomasites dahil sakay sila ng barkong USS Thomas. Sila ang pumalit sa mga sundalong guro at itinalaga sa iba’t ibang pampublikong paaralan upang magturo ng mga pangunahing asignatura tulad ng pagbasa, pagsulat, at aritmetika.


 





 


 


Pagtatayo ng Mga Paaralan


Sa ilalim ng Batas Blg. 74, itinaguyod ang pagtatayo ng iba't ibang uri ng paaralan sa Pilipinas.


Narito ang ilan sa mga paaralang itinayo sa panahon ng mga Amerikano:



		Paaralang Normal – Itinayo ang mga paaralang normal tulad ng Philippine Normal School upang sanayin ang mga Pilipino na maging guro. Ito ay upang mapunan ang kakulangan ng mga guro sa bansa.

		Bokasyunal at Pang-agrikultura – Nagpatayo ng mga espisyal na paaralan na nagtuturo ng bokasyunal, agrikultural, at pangkalakal na kaalaman upang sanayin ang mga Pilipino sa iba’t ibang hanapbuhay.

		Pamantasan ng Pilipinas – Itinatag ang Pamantasan ng Pilipinas noong Hunyo 18, 1908 upang magbigay ng mataas na antas ng edukasyon sa mga Pilipino. Ito ang naging pangunahing unibersidad ng bansa.




 





 


 


 


       


 


 






Pagtuturo ng Wikang Ingles at Kultura ng Amerika





 


          Isa sa mga pangunahing layunin ng mga Amerikano ay ang pagtuturo ng wikang Ingles. Ginamit ang Ingles bilang wikang panturo sa mga paaralan, at ipinatupad ang patakarang ito mula sa mababang paaralan hanggang sa kolehiyo. Hindi lamang wika ang itinuturo kundi pati na rin ang kulturang Amerikano—ang kanilang mga halaga, sistema ng pamahalaan, at paraan ng pamumuhay.


          Ginamit sa mga paaralan ang mga aklat na isinulat at inilimbag sa Amerika. Sa mga paaralan, binigyang-diin ang pagtuturo ng demokrasya at kalayaan, na naging mahalagang bahagi ng edukasyon ng mga Pilipino.


 


 










Ang Pagbabago sa Sistema ng Edukasyon


          Sa panahon ng mga Amerikano, naging mas bukas ang edukasyon para sa lahat ng Pilipino, bata man o matanda. Ang edukasyon ay naging libreng serbisyo publiko na magagamit ng lahat. Ito ay malaking pagbabago kumpara sa sistema ng edukasyon noong panahon ng mga Espanyol, na kung saan ang mga paaralan ay kontrolado ng mga paring Kastila.





 


 







Konklusyon:


Sa ilalim ng pamamahala ng mga Amerikano, ang edukasyon ay ginamit bilang mahalagang instrumento upang mabago ang pamumuhay ng mga Pilipino. Sa pamamagitan ng libreng edukasyon, pagtuturo ng Ingles, at pagpapakilala ng kulturang Amerikano, nabigyang-daan ang mas malawak na pagkakataon para sa mga Pilipino na matuto at umunlad. Ang sistema ng edukasyon na ipinakilala ng mga Amerikano ay nag-iwan ng malalim na impluwensya na nararamdaman pa rin natin hanggang sa kasalukuyan.






Pagninilay:


Ating Pag-isipan!


Pag-isipan natin: Ano kaya ang magiging kalagayan ng edukasyon sa Pilipinas kung hindi tayo sinakop ng mga Amerikano? Paano kaya naiiba ang ating sistema ng edukasyon sa kasalukuyan kung ihahambing noong panahon ng mga Amerikano?


 




Tandaan:


Ang edukasyon ay mahalaga sa pagbabago ng isang lipunan. Sa pamamagitan ng pag-aaral, nagiging handa ang bawat mamamayan na harapin ang mga hamon ng buhay at magtagumpay sa kanilang mga pangarap!


 


 


 












 








Gawaing Pagganap


Narito ang mga ilan sa gawaing pagganap na maaring isagawa sa klase.


GAWAIN 1: "Tama o Mali?"


Sagutin kung tama o mali ang mga sumusunod na pahayag:



		Ang wikang Ingles ang naging pangunahing wika ng pagtuturo sa panahon ng mga Amerikano.

	Sagot: Tama

		Ang mga Thomasites ay mga sundalong Amerikano na nagturo sa mga paaralan sa Pilipinas.

	Sagot: Mali (Sila ay mga gurong Amerikano, hindi sundalo)

		Ang edukasyon noong panahon ng Amerikano ay libre at walang bayad.

	Sagot: Tama




GAWAIN 2: "Magpanggap na Guro"


Ipagawa sa mga mag-aaral ang isang role-playing activity kung saan sila ang magiging mga guro noong panahon ng mga Amerikano. Anong mga asignatura ang kanilang ituturo? Paano nila ituturo ang wikang Ingles at mga demokratikong prinsipyo sa kanilang mga estudyante?

A discussion of U.S. and Philippines Education linkages from when the Thomasites first
arrived in the Philippines in 1901 through the 21st century.

Featuring author Kate Baker who will discuss her upcoming book, "Bounden Duty: War,

Schools, and Empire in the Philippines”. a personal story of Thomasite, Price W. Cooper,
and place his story in the context of American history.

November 9,2022,.3 to4p.m.

NGAYONG ARAW SA KASAYSAYAN TRIVIA AND FACTS PHILIPPINES

DECEMBER 10, 1898

NILAGDAAN ANG TREATY OF
PARIS

Anim na buwan matapos ideklara ni Aguinaldo ang kalayaan ng Pilipinas
mula sa mga Espanyol, lumagda sa isang kasunduan ang U.S. at Spain sa
Paris, France na siyang nagwakas sa Spanish-American War. Sa ilalim ng
kasunduang ito, isinusuko ng Espanya ang Pilipinas, Guam, at Puerto Rico
sa U.S. kapalit ng pagbabayad ng USD 20 milyon. Pormal na naging
teritoryo ng Amerika ang Pilipinas dahil sa kasunduang ito.

